
DIFFUZ TOKSIK BUQOQ KLINIK XUSUSIYATLARI 

Qurbanova G.Ch., Babadjanova Sh.A.  

Toshkent tibbiyot akademiyasi 

 

Tireotoksikozning asosiy simptomlari nerv va yurak-qon tomirlar sistemasi 

tomonidan bo‘ladigan o‘zgarishlar hisoblanadi. Asab va nerv sistemasi tomonidan 

bo‘ladigan o‘zgarishlar: asabiylashish (ortiqcha ruhiy qo‘zg‘aluvchanlik), 

bezovtalik, kayfiyatning damba-dam o‘zgarib turishi, badjahllik va yig‘loqilik kabi 

belgilarda yaqqol namoyon bo‘ladi. Bunga qo‘shimcha, simpatik nerv sistemasi 

aktivligining keskin ortishi: ko‘p terlash, tananing barcha sohalari, ayniqsa qo‘l 

barmoqlari tremori (qaltirashi) (Mari simptomi) bilan o‘tadi. Yuz ko‘pincha qizarib 

ketadi, bo‘yin va ko‘krak sohasi tarqaluvchan qizil dog‘lar bilan qoplanadi. Tana 

harorati o‘zgarmaydi. Pay reflekslari saqlangan holda yoki giperkinez kuzatiladi. 

Bemor sochlari to‘kiladi, ularning ranggi o‘zgaradi, tirnoqlar mo‘rtlashib, sinishi 

kuzatiladi. Bezovtalik, qo‘rquv, irodasizlik, jonsarak-lik parishonxotirlik va 

ko‘zning chaqchayishi qayd etiladi. 

Ko‘pchilik bemorlarda yurak-qon tomirlar sistemasi tomonidan buzilishlar: 

taxikardiya (yurak urishining tezlashishi), aritmiya, yurak sohasida og‘riq xuruji, 

nafas qisishi, organizmda qon aylanishi yetishmovchiligi erta muddatlarda birinchi 

o‘ringa chiqadi. 

1-toifadagi bemorlarda vrachlar tireotoksikozning nerv-ruhiy shakli haqida 

fikr yuritsalar, 2-toifadagi bemorlarni tireotoksikozning yurak-qon tomirlarida 

ko‘proq o‘zgarishi bor bemorlar turiga kiritadilar. 

Tireotoksikozning erta belgilariga sababsiz umumiy holsizlikni kiritadilar. 

Tireotoksik miopatiyaning bu belgilari metabolizm yoki modda almashinuvining 

buzilishlariga uzviy bog‘liq bo‘lib, bemorlar ko‘pincha me'da-ichak sistemasi 

faoliyatidagi quyidagi aniq yuzaga chiqqan belgilarni qayd etadilar: qorinda og‘riq 

xurujlari, qayt qilish, ich ketishga moyillik, ichning buzilib turishi. 

Tireotoksikozda modda almashinuv jarayonlarining kuchayishi oqsillar va 

yog‘larning ortiqcha parchalanishiga olib keladi, natijada bemorning odatdagidan 

ko‘p ovqat iste'mol qilishiga qaramay, bemor vaznining kamayishi kuzatiladi. 

Organizmda suv va elektrolitlar almashinuvining buzilishi (diurez ortishi, 

tashnalik, kuchli terlash), me'da osti bezi faoliyatining buzilishi (yashirin qandli 

diabet) ga olib keladi. 

Maxsus tekshiruvlar natijalari tireotoksikozning og‘ir turlarida asosiy modda 

almashinuvining 60-70% gacha ortishi, ba'zi hollarda bundan ham yuqori bo‘lishi 

mumkinligini ko‘rsatadi. Qalqonsimon bezning yodni singdirishi tekshirishning 

dastlabki soatlarida normaga nisbatan keskin ko‘tariladi. Bemorlar qonida T3 va T4 

hamda TTG miqdori ortadi. Biokimyoviy tahlillar jigar va buyrak faoliyatini, 

uglevod, yog‘, oqsil va modda almashinuvining boshqa turlari buzilganligini 

ko‘rsatadi. Qonda eritrotsitlar cho‘kish tezligi (EOT) ning ortishi, leykopeniya, 

limfotsitoz, gemoglobin va eritrotsitlar miqdorining pasayishi aniqlanadi. 

DTBda bemorlar asabiylik, yurak tez urishi, bezovtalik, ozish, soch 

to‘kilishi, teridagi turli toshmalar, qizib ketish, ko‘p terlash, qo‘llarda titroq, 

ko‘zlarning kattalashishidan shikoyat qiladi.Qolaversa, ular uyqusizlikdan 

qiynaladi. Kasallikka tashxis qo‘yish laborator-qon tahlillari va instrumental 

tekshiruvlar natijasida amalga oshiriladi. 

Shifokorlar tomonidan bu kasallikning uch darajasi farqlanadi:  

 Yengil darajada: yurak qisqarishining tezligi daqiqasiga 100 marotaba 

urishdan oshmaydi, aritmiya va boshqa belgilar kuzatilmaydi, jismoniy faollik bir 

oz pasayadi. Kishi 3-5 kilogrammgacha ozishi mumkin.  

 O’rta darajada: yurak qisqarishi bir daqiqada 120 martani tashkil qilib, 

tana og’irligi 8-10 kilogrammga kamayadi va jismoniy faollik ancha sustlashadi.  

 Og’ir darajada: tomir urishi bir daqiqada 120 martadan oshadi. 

Aritmiya, qon aylanishining yetishmovchiligi, jigarning zararlanishi (tireotoksik 

gepatit), buyrak usti bezlari faoliyatining buzilishi, jismoniy faollikning keskin 

pasayishi kuzatiladi. 

DTB bilan kasallangan bemorlarda anemiya uchrash darajasi yuqori. 

Anemiya DTBda modda almashinuvi buzilishi natijasida kelib chiqadi. DTB 

og‘irlik darajasi oshishi bilan anemiya og‘irlik darajasi ham oshib boradi. Ayrim 

bemorlarda temir almashinuvi buzilmagan va anemiya normoxrom xarakterga ega. 

Tireotoksikoz darajasi oshishi bilan eritrositlar osmotik rezistentligi kamayib 

boradi, natijada anemiya kuchayadi. 
Adabiyotlar. 

DIFFUZ TOKSIK BUQOQDA GIPERKOAGULYASIYANING 

PATOGENETIK ASPEKTLARI. 

Qurbanova G.Ch., Babadjanova Sh.A.  

Toshkent tibbiyot akademiyasi 

 

Diffuz toksik bukok (DTB) – bu organospetsifik autoimmun kasallik bo‘lib, 

uning asosiy xususiyati qalqonsimon bezi tireotrop gormon retseptorlariga 

antitelolarning ishlab chiqarilishi bo‘lib, bu retseptorning faollashishiga, natijada 

tirotoksikoz rivojlanishiga olib keladi. Tirotoksikozning tarqalishi ayollarda 0,5-

2,5%, erkaklarda 0,3-0,5% ni tashkil qiladi. 

DTB qalqonsimon bez gormonlarini ko‘p ishlab chiqarilishi va qalqonsimon 

bezning turli darajadagi diffuz kattalashishi bilan tavsiflanadi. Zamonaviy 

